
Монгол Улсын Их Хурлын 2021 оны намрын ээлжит чуулганы
Төсвийн байнгын хорооны 10 дугаар сарын 05-ны өдөр
/Мягмар гараг/-ийн хуралдааны товч тэмдэглэл
 

Төсвийн байнгын хорооны дарга Ч.Хүрэлбаатар ирц, хэлэлцэх асуудлын дарааллыг танилцуулж, хуралдааныг даргалав.
 


Хуралдаанд ирвэл зохих 19 гишүүнээс 11 гишүүн хүрэлцэн ирж, 57.9 хувийн ирцтэйгээр хуралдаан 14 цаг 14 минутад Төрийн ордны “Жанжин Д.Сүхбаатар” танхимд эхлэв. 
 

Чөлөөтэй: Х.Булгантуяа, С.Ганбаатар, С.Одонтуяа.


 

Нэг.Байнгын хорооны тогтоолын төсөл /Намрын ээлжит чуулганы 10 дугаар сард хэлэлцэх асуудлын цаглавар батлах тухай/
 Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, Төсвийн байнгын хороо хариуцсан референт Г.Нарантуяа нар байлцав.

Байнгын хорооны тогтоолын төслийг Байнгын хорооны дарга Ч.Хүрэлбаатар танилцуулав.

Танилцуулгатай холбогдуулан Улсын Их Хурлын гишүүн Б.Пүрэвдорж, Х.Баделхан нарын тавьсан асуултад Байнгын хорооны дарга Ч.Хүрэлбаатар хариулж, тайлбар хийв. 

Улсын Их Хурлын гишүүн Д.Тогтохсүрэн үг хэлэв. 

Ч.Хүрэлбаатар: “Монгол Улсын Их Хурлын 2021 оны намрын ээлжит чуулганы 10 дугаар сард Төсвийн байнгын хорооны хэлэлцэх асуудлын цаглавар батлах тухай” Байнгын хорооны тогтоолын төслийг баталъя гэсэн санал хураалт явуулъя. 

Зөвшөөрсөн:
11
Татгалзсан:

  5
Бүгд: 


16
68.8 хувийн саналаар тогтоол батлагдлаа.

Байнгын хорооноос гарах санал, дүгнэлтийг Улсын Их Хурлын гишүүн Ч.Хүрэлбаатар Улсын Их Хурлын чуулганы нэгдсэн хуралдаанд танилцуулахаар тогтов. 
Хуралдаан 13 минут үргэлжилж, 19 гишүүнээс 16 гишүүн хүрэлцэн ирж, 84.2 хувийн ирцтэйгээр 14 цаг 27 минутад өндөрлөв. 
Тэмдэглэлтэй танилцсан: 

ТӨСВИЙН БАЙНГЫН ХОРООНЫ 

ДАРГА






Ч.ХҮРЭЛБААТАР
 


Тэмдэглэл хөтөлсөн: 

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ 

ШИНЖЭЭЧ






Ц.АЛТАН-ОД

 
МОНГОЛ УЛСЫН ИХ ХУРЛЫН
2021 ОНЫ НАМРЫН ЭЭЛЖИТ ЧУУЛГАНЫ
ТӨСВИЙН БАЙНГЫН ХОРООНЫ 10 ДУГААР САРЫН 05-НЫ ӨДӨР 

/МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

Ч.Хүрэлбаатар: Ж.Батсуурь гишүүн байна, Ж.Батжаргал гишүүн байна, Л.Мөнхбаатар гишүүн байна гээд 7 гишүүн байна. 3 гишүүн ирвэл Төсвийн байнгын хороо өнөөдрийн хуралдаан эхлэх гээд байна. 

Гишүүд хуралдаа ирэхийг урьж байна. Ц.Даваасүрэн гишүүн ирж байна. 2 гишүүн ирчихвэл болох гээд байдаг. Тийм. Ирсэн гишүүдээ танилцуулъя. Г.Амартүвшин гишүүн ирсэн байна. Ц.Сандаг-Очир гишүүн ирсэн байна. Ж.Батжаргал гэж ирсэн байна. Х.Баделхан гишүүн ирсэн байна. Ц.Даваасүрэн гишүүн ирсэн байна. Л.Мөнхбаатар гишүүн ирсэн байна. Ч.Хүрэлбаатар ирсэн байна гээд 8 гишүүн ирсэн байна. 10-аар. 2 гишүүн. Батална шүү дээ. Хэлэлцэж. Санал хурааж батлах юм байна бүр. Тэгээд бүр Улсын Их Хурлын танилцуулга хийх юм байна. Улсын Их Хурлын нэгдсэн хуралдаанд танилцуулах юм байна. 

Гишүүд бусад гишүүдээ хүндэлье. Цагтаа ирье. Цогт-Очирын Анандбазар гишүүн ирээгүй байна. Хүрэлбаатарын Булгантуяа гишүүн ирээгүй байна. Сайнхүүгийн Ганбаатар гишүүн ирээгүй байна. Болдын Жавхлан гишүүн ирээгүй байна. Салдангийн Одонтуяа гишүүн ирээгүй байна. Дамдинсүрэнгийн Өнөрболор гишүүн ирээгүй байна. Бөхчулууны Пүрэвдорж гишүүн ирээгүй байна. Ганзоригийн Тэмүүлэн гишүүн ирээгүй байна. Баттогтохын Чойжилсүрэн гишүүн ирээгүй байна. Ш.Раднаасэд гишүүн бас ирээгүй байна. Хуралдаанд 9 гишүүн ирсэн. Нэг гишүүн ирээгүй байна. Д.Өнөрболор гишүүн ирлээ. 

Ингээд өнөөдрийн хуралдаанд Г.Амартүвшин гишүүн, Х.Баделхан гишүүн, Ж.Батжаргал гишүүн, Ж.Батсуурь гишүүн, Ц.Даваасүрэн гишүүн, Л.Мөнхбаатар гишүүн, Ц.Сандаг-Очир гишүүн, Д.Өнөрболор гишүүн, Д.Тогтохсүрэн гишүүн, Ц.Анандбазар гишүүн, Ч.Хүрэлбаатар гишүүн гэсэн нийт 11 гишүүн хүрэлцэн ирээд байна. Ингээд ирц бүрдэж байна. Карт уншигдаад хурлаа эхэлье. Ганзоригийн Тэмүүлэн гишүүн ирлээ. 

Ингээд Төсвийн байнгын хорооны хуралдааны ирц бүрдсэн учраас өнөөдрийн хуралдааныг эхэлье. Та бүгд Байнгын хорооны гишүүддээ энэ өдрийн амар амгаланг айлтгая. 

Өнөөдрөөс эхлээд Төсвийн байнгын хороо танхимаар хуралдана гэдгийг Та бүгддээ хэлье. Тэгэхээр өөрсдийн биеэр ирж өөрсдийн биеэрээ саналаа өгч явна. 

Байнгын хорооны өнөөдөр хэлэлцэх асуудлыг Та бүгдэд танилцуулъя. 

Хэлэлцэх нэг асуудалтай. Монгол Улсын Их Хурлын даргын 2021 оны намрын ээлжит чуулганы 10 дугаар сард Төсвийн байнгын хорооны хэлэлцэх асуудлын цаглавар батлах тухай Төсвийн байнгын хорооны тогтоолын төслийг хэлэлцэнэ. 

Ингээд хэлэлцэх асуудалдаа оръё. Хэлэлцэж эхэлье.  Танилцуулгыг би хийчих үү. Тийм ээ. 

Монгол Улсын Их Хурлын чуулганы хуралдааны дэгийн тухай хуулийн 10.5-д ээлжит чуулганаар хэлэлцэх асуудлыг баталсан Улсын Их Хурлын тогтоолд заасан хууль, тогтоолын төслийн хэлэлцэх дарааллыг зөвлөлийн саналыг харгалзан Улсын Их Хурлын дарга сар бүр захирамжаар батална гэж, 10.6-д энэ хуулийн 10.5-д заасан дарааллыг үндэслэн хэлэлцэх асуудлын цаглаварыг Байнгын хороод баталж мөрдүүлнэ гэж заасан. 

Монгол Улсын Их Хурлын даргын 2021 оны 9 дүгээр сарын 15-ны өдрийн Монгол Улсын Их Хурлын 2021 оны намрын ээлжит чуулганы 10 дугаар сард хэлэлцэх асуудлын дараалал тогтоох тухай 70 дугаар захирамжид Төсвийн байнгын хорооны эрхлэх асуудлын хүрээнд Монгол Улсын 2022 оны төсвийн тухай, Нийгмийн даатгалын сангийн 2022 оны төсвийн тухай, Эрүүл мэндийн даатгалын сангийн 2022 оны төсвийн тухай, Ирээдүйн өв сангийн 2022 оны төсвийн тухай хуулийн төслийг тусгасан байгаа. Өөрөөр хэлбэл энэ сард, 10 дугаар сард батлах, хэлэлцэх асуудалд манай Байнгын хорооноос нэг л асуудлыг оруулсан байна лээ. Тийм. 

Төсвийн тухай хуулийн 8 дугаар зүйлийн 8.4.5-д Засгийн газар жилийн төсвийн төслийг жил бүрийн 10 дугаар сарын 01-ний өдрийн дотор Улсын Их Хуралд өргөн мэдүүлэх гэж, 8.4.7-д Төрийн аудитын төв байгууллага жилийн төсвийн төслийн талаарх дүгнэлтийг Улсын Их Хуралд жил бүрийн 10 дугаар сарын 15-ны дотор хүргүүлэх гэж,  8.4.8-д Улсын Их Хурал жилийн төсвийн төслийг хэлэлцэн жил бүрийн 11 дүгээр сарын 15-ны дотор батлах гэж тус тус заасан гээд дээрх хуулийн заалтын дагуу Байнгын хорооны тогтоолын төслийг бэлтгэн Та бүгдэд хүргүүлсэн байгаа. 

Ингээд Байнгын хорооны тогтоол байгаа. Гурван заалттай. Эхний заалт нь бол Монгол Улсын Их Хурлын даргын 2021 оны 9 дүгээр сарын 15-ны өдрийн Монгол Улсын Их Хурлын 2021 оны намрын ээлжит чуулганы 10 дугаар сард хэлэлцэх асуудлын дараалал тогтоох тухай 70 дугаар захирамжид заасан Төсвийн байнгын хорооны эрхлэх асуудлын хүрээнд хамаарах хууль, Улсын Их Хурлын бусад шийдвэрийн төслийг хэлэлцэх цаглаварыг хавсралтаар баталсугай гээд энэ хэлэлцэх асуудал. 

Өөрөөр хэлбэл төсвийг өргөн мэдүүлсэн төсөв. Түүнийг дагасан 25 хууль, тогтоолын төсөл байгаа. Үүнийг энэ дээр хэлэлцэнэ гэсэн үг. 

Тогтоолын хоёр дахь заалт нь, хэлэлцэх хугацааг хуульд тусгайлан заасан болон бусад Байнгын хорооны эрхлэх асуудлын хүрээнд өргөн мэдүүлсэн хууль, Улсын Их Хурлын бусад шийдвэрийн төсөлтэй хамт өргөн мэдүүлсэн Төсвийн байнгын хорооны эрхлэх асуудлын хүрээний хууль, Улсын Их Хурлын бусад шийдвэрийн төслийг хэлэлцэхэд энэ цаглавар хамаарахгүй гэж. 

Энэ нь юу гэсэн үг вэ гэхээр өөр Байнгын хороон дээр ямар нэгэн асуудал хэлэлцэж байгаад, үүнийг Төсвийн байнгын хороон дээр хэлэлцье гэж хэлэх юм бол цаглаварт хамаарахгүйгээр бид энэ асуудлыг оруулж ирж хэлэлцэнэ гэсэн ийм боломжийг нээж өгсөн заалт байгаа юм. Тийм.

Гурав. Энэ тогтоолын биелэлтийг хангаж ажиллахыг Төсвийн байнгын хороонд, хэлэлцэх асуудлын бэлтгэл хангах, мэргэжил арга зүй, зохион байгуулалтын туслалцаа үзүүлэхийг Улсын Их Хурлын Тамгын газарт үүрэг болгосугай гэсэн ийм гурван заалттай тогтоол байгаа.

Хавсралтыг нь бас Та бүгдэд тараасан байна. Ийм тогтоолыг хэлэлцэнэ. 

Ингээд тогтоолын төсөлтэй холбогдуулан асуух асуулттай гишүүд байвал асууя. Нэрсээ өгье. Д.Тогтохсүрэн гишүүн, Б.Пүрэвдорж гишүүн, Х.Баделхан гишүүн гэсэн гурван гишүүнээр тасалъя. Д.Тогтохсүрэн гишүүн асуултаа асууя. 

Д.Тогтохсүрэн: Баярлалаа. Бид Улсын Их Хурлын чуулганы хуралдааны дэгийн тухай хуулийн дагуу сар бүр хэлэлцэх асуудлынхаа хуваарийг баталдаг. Энэ хуваарийн дагуу манай Төсвийн байнгын хороо 10 дугаар сард 2022 оны төсвийн асуудал дээр онцгой анхаарна гэж тавьсан нь зөв байна гэж бодож байна. Ингэхээс өөр арга байхгүй. 10 сар үндсэндээ бүхэлдээ 11 сар хагас төсвийн асуудал хэлэлцэгдэнэ. 

Графикийн хувьд би нэг санал хэлэх гэсэн юм. Ч.Хүрэлбаатар дарга аа. Төсвийн асуудал бол мэдээж 14-ний өдөр нэгдүгээр хэлэлцүүлэг хийгээд тэрнээс хойш хоёрдугаар хэлэлцүүлгийг хийнэ гэж тооцсон байна. Бүх Байнгын хороогоор хэлэлцдэг. 

Тийм учраас би 29-ний тав дахь өдөр хоёр дахь хэлэлцүүлгээ дуусгана гэж манай Байнгын хороо боловсруулсан байгаа юм. 29-нд бол бид арай амжихгүй байх. Би бол бас нэг жаахан тийм хэт шахахгүйгээр, жаахан зайтай хэлэлцээд. Ингээд би бол 11 сарын 02-ноос 07-ны хооронд нэг долоо хоног байгаа. Тэр долоо хоног дээр хоёрдугаар хэлэлцүүлгээ дуусгаад. Гурав, дөрвөн хоёр бол гайгүй явчихдаг шүү дээ. Тэрийгээ бол 11, 12-ндоо явчихвал яасан юм бэ гэсэн.

Энэ 11 сард чинь 13, 14 хоёр маань хагас, бүтэн сайн өдөр байж таараад байна лээ. Тэгэхээр 12-ны тав дахь өдөр батлахаас өөр арга байхгүй. 

Тэгэхээр би бол батлахыг гурав, дөрөв дэх хэлэлцүүлгийг бол энэ дээр тавиагүй л юм шиг байгаа юм. Тийм. Гурав, дөрвийг 11 сард хэлэлцэнэ. Гэхдээ хоёрдугаар хэлэлцүүлгийн төгсгөлийг бид 11 сард хэлэлцэж таарах болов уу гэж бодож байна. 

Тэр олон Байнгын хороод чинь нэг долоо хоногт зарим нь багтдаггүй юм. Энэ чинь 11 Байнгын хороотой болчихсон учраас. Тэгээд дараа нь Ч.Хүрэлбаатар та андахгүй. 3-аас 5 хоногийн хугацаа гаргаж, нөгөө Байнгын хороодын дараа ажлын хэсгүүд чинь ажиллах гэж маш их ажил болдог. Нэгтгэдэг, янз бүрийн юм болдог. Тэгээд сүүлд нь хоёрдугаар хэлэлцүүлэг гээд жаахан ийм тавиу хугацаатай байхгүй болохоор ганц нэг жижиг сажиг техникийн шинжтэй алдаа үлдчих гээд болдоггүй юм. Тэгээд нөгөө алдааг нь засах боломж байхгүй. Гурав, дөрөв хоёр руу орчих гээд байдаг ийм өмнөх бас нэг тийм сургамжууд байдаг учраас би бол хоёр дахь хэлэлцүүлгийн төгсгөлийг 6, 7-н байна уу, 5, 6-н байна уу. Тэр өдөр хэлэлцвэл яасан юм бэ гэсэн ийм бодол байна. Ийм санал хэлье гэж бодож байна. Баярлалаа.

Ч.Хүрэлбаатар: Болох байх. Амждаг л байгаа даа. Б.Пүрэвдорж гишүүн. 

Б.Пүрэвдорж: Дарга аа. Энэ 33 дээр байгаа Нэмэгдсэн өртгийн албан татварын тухай хуульд өөрчлөлт оруулах тухай хуулийн төсөл гээд байгаа. 

Энэ миний өргөн барьсан хууль байна уу, аль эсвэл Засгаас өөр хууль өргөн барьж байгаа юм уу? 

Ч.Хүрэлбаатар: Юу юм байна. Засгийн газар сая тогтоол гаргаж өгсөн шүү дээ. С.Бямбацогт гишүүн орон нутагт, Ховд аймагт нефть боловсруулах үйлдвэр барина. Түүний түүхий эдийг чөлөөлж өгөх хэрэгтэй гэдэг ийм санал хураалгана гэж Байнгын хороогоор хэлээд. Тэгээд анх таны санаачилсан хуулийн төсөл дээр хөндөгдөөгүй байна гээд хойшлуулсан. Тэрүүгээ л оруулж ирсэн болов уу гэж бодож байна. 

Б.Пүрэвдорж: Тэгвэл миний өргөн барьсан. Өөрөөр хэлбэл нэмэгдсэн өртгийн албан татварыг 5 хувь болгох тухай хуулийн төсөл биш гэж ойлголоо л доо. 

Ч.Хүрэлбаатар: Биш биш. 

Б.Пүрэвдорж: Тэгэхээр өнгөрсөн 2020 онд би нэмэгдсэн өртгийн албан татварыг 5 хувь болгох тухай хуулийн төслийг өргөн барьсан. Энэ хуулийн төсөл хавар хэлэлцэх ёстой байсан боловч хойшоо дамжсаар байгаад намар луу шидэгдсэн. Тэгэхдээ хаврын чуулганаар намрын чуулганаар хэлэлцэх асуудлын дарааллыг Төрийн байгуулалтын байнгын хороогоор оруулахад би тэр нэмэгдсэн өртгийн тухай хуульд өөрчлөлт оруулах хуулийн төслөө оруулсан юм. Гэтэл энэ дээр ингээд байхгүй хасагдчихсан байх юм. 

Тэгэхлээр энэ хуулийг яагаад оруулаагүй вэ, яагаад үүнийг хэлэлцэхгүй байгаа юм бэ гэдэг ийм асуулт байна. 

Ч.Хүрэлбаатар: Энэ дээр ийм байгаа. Улсын Их Хурлын даргын захирамжаар 10 дугаар сард хэлэлцэх асуудлыг ингээд дарааллыг нь тогтоочихсон байгаа юм. Энэ дээр. Энэ 9 сарын 15-ны өдрийн. Энэ дотор 24 асуудал байгаа юм. Энэ 24 асуудал дотроос манай Байнгын хороотой холбоотой нь ганцхан төсөл байгаа. Өөр юм байхгүй. 

Тэгэхээр Их Хурлын даргын энэ захирамж гарч байж бид тэрийг шийднэ гэдгийг л. 

Б.Пүрэвдорж гишүүн нэмэлт. Б.Пүрэвдорж гишүүний микрофоныг өгье. 

Б.Пүрэвдорж: Хаврын чуулганаар намар хэлэлцэх асуудлыг жагсаалтыг нь гаргаад, тэргийг нь Төрийн байгуулалтын байнгын хороо хэлэлцээд, тэгээд Улсын Их Хурлын гишүүдийн олонх нь батлаад ингээд нэлээн олон хуулиудыг өргөн барьсан болон одоо хэлэлцэх явц нь хэлэлцэх шатандаа явж байгаа тэр хуулиудыг батлаад явсан юм л даа. Тэгээд үүнийг ингээд шууд Их Хурлын дарга өөрсдөө хорин хэд болгоод буулгачихдаг тийм эрх ямар дэгийн хуулиар байдаг юм бол? 

Энэ чинь бидний олонхоороо шийдсэн асуудал шүү дээ. 

Ч.Хүрэлбаатар: Энэ 10 дугаар сард хэлэлцэх асуудлын дараалал, тогтоол тогтоох тухай Улсын Их Хурлын даргын захирамж үндэслэсэн хэсгийг нь уншаад өгчихье. Та тэрийг нягтлаад үзчихээрэй. 

Улсын Их Хурлын чуулганы хуралдааны дэгийн тухай хуулийн 10 дугаар зүйлийн 10.5 дахь хэсгийг. 10.5. Дэгийн тухай хуулийн 10.5. 

Монгол Улсын Их Хурлын 2021 оны намрын ээлжит чуулганаар хэлэлцэх асуудлын тухай Монгол Улсын Их Хурлын 2021 оны 75 дугаар тогтоолыг үндэслээд дэгийн тухай хуулийн 10.5-ыг, дараа нь 75 дугаар тогтоол хоёрыг үндэслээд энэ 24 асуудлыг тогтоосон байна гэдгийг хэлье. 

Баярлалаа. Х.Баделхан гишүүн асуулт асууя. 

Х.Баделхан: Баярлалаа. Тэгэхлээр сар болгон чуулганаар хэлэлцэх асуудлаа нэг төлөвлөөд захирамж гаргаад Их Хурлын дарга батлаад. Тэрийг үндэслээд Байнгын хороо болгонд ингээд хэлэлцэх асуудлаа тогтоол гаргаад батлаад явахаар юм байна даа. Тийм ээ. Цаашдаа бол.

Ч.Хүрэлбаатар: Тийм байна. 

Х.Баделхан: Тэгэхлээр энд ороогүй асуудлыг бол хөндлөнгөөр яаралтай ч юм уу, тийм үед бол хэлэлцэх шаардлага амьдрал дээр гарна шүү дээ. Тийм хэлэлцэх боломж гарах уу? Хэлэлцэхээр болбол дахиад тэр хэлэлцэх асуудлын төлөвлөгөөнд оруулаад тогтоолд өөрчлөлт оруулаад тэгээд хэлэлцэх юм уу? Ер нь энэ арай хүнд сурталтай болоод байгаа юм биш үү? Ер нь. Цаашдаа яаж явах вэ?

Ч.Хүрэлбаатар: Х.Баделхан гишүүн тантай бол санал нэг байна. 

Ер нь жаахан хүнд суртал хэтэрхий их ингэнэ тэгнэ гэсэн л юм байх юм гэдгийг хэлье. Нэгэнт тэгэхдээ энэ баталчихсан хууль учраас бид тэрийгээ дагаж мөрдөх учиртай. 

Зүгээр сая энэ тогтоолын хоёрдугаар зүйл дээр бид тэр боломжийг жаахан нээж өгсөн юм. Одоо хэлэлцэх хугацааг хуульд тусгайлан заасан болон бусад Байнгын хорооны эрхлэх асуудлын хүрээнд өргөн мэдүүлсэн хууль, Улсын Их Хурлын бусад шийдвэрийн төсөлтэй хамт өргөн мэдүүлсэн Төсвийн байнгын хорооны эрхлэх асуудлын хүрээний хууль, Улсын Их Хурлын бусад шийдвэрийн төслийг хэлэлцэхэд энэ цаглавар хамаарахгүй гээд. Тэгэхээр өөр Байнгын хороон дээр яригдаад Төсвийн байнгын хороо одоо хэлэлцэх ёстой гээд өгөх юм бол бид нар тэрийг аваад хэлэлцэнэ л гэсэн үг. Тэр нь боломжтой гэсэн үг. 

Гэхдээ ер нь бас л мэдэхгүй ээ. Байн байн л хуралдаж байх л юм шиг байна. Хэлэлцэх асуудлаа баталдаг. Түүнийхээ хүрээнд. Тийм л хууль баталсан юм байна. Тийм. Гишүүд асуулт асууж хариулт авлаа. 

Тогтоолын төсөлтэй холбогдуулан үг хэлэх гишүүд байна уу? Байхгүй байна. Үг хэлэлцэх дууслаа. Санал хураалтыг явуулъя. 

Монгол Улсын Их Хурлын 2021 оны намрын ээлжит чуулганы 10 дугаар сард Төсвийн байнгын хорооны хэлэлцэх асуудлын цаглавар батлах тухай Байнгын хорооны тогтоолын төслийг баталъя гэсэн томьёоллоор санал хураалт явуулъя. Гишүүд анхааралтай саналаа өгье. 

Хурууны хээгээрээ санал өгнө. Гишүүд маань бас төсөөрсөн байж магадгүй. Хурууны хээгээ уншуулаад “yes” гэдгээ дарна. Тийм гэдгээ дарна. Эсвэл эхлээд уншуулж байж саналаа өгцгөөгөөрэй. Санал хураалт.  Ногоон. Тийм гэдгээ дарна. 

Хуралдаанд 16 гишүүн оролцсоноос 11 гишүүн дэмжсэн буюу 68.8 хувийн саналаар санал дэмжигдлээ. 

Санал хураалт явуулж дууслаа. 

Хуулийн төслийн анхны хэлэлцүүлэг хийсэн талаар Байнгын хорооноос гарах санал, дүгнэлтийг Улсын Их Хуралд би өөрөө танилцуулчихъя. Баярлалаа. 

Байнгын хорооны тогтоолын төслийг хэлэлцэж дууслаа. Байнгын хорооны хуралдаанаар хэлэлцэх асуудал дууссан тул хуралдаан хаасныг мэдэгдье. Баярлалаа.

Дууны бичлэгээс буулгасан:

ПРОТОКОЛЫН АЛБАНЫ 

